ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՍԵՊՏԵՄԲԵՐԻ 26-Ի N 1545-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը`
	«Հայաստանի Հանրապետության կառավարության 2024 թվականի սեպտեմբերի 26-ի N 1545-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է Սևան-Հրազդան դերիվացիոն համակարգից սնվող ոռոգման համակարգերի իշխման տակ ընկած հողերի ոռոգման ջրապահովվածության դեֆիցիտը մասնակի մեղմելու/ջրապահովվածությունը բարձրացնելու անհրաժեշտությամբ: 
1. Ընթացիկ իրավիճակը և խնդիրները`
 Համաձայն ՀՀ կառավարության 2024 թվականի սեպտեմբերի 26-ի N 1545-Ն որոշման հավելվածի աղյուսակի (այսուհետ՝ Աղյուսակ)՝ 2025 թվականի Սևանա լճից Սևան-Հրազդան էներգետիկ իռիգացիոն համակարգից ջրթողումների տարեկան չափաքանակը սահմանվել է 127.5 մլն մ3, նկատի ունենալով, որ հիմնական ջրաղբյուր Հրազդան գետի ջրատվությունը կլինի 201.7 մլն մ3, որի համար հիմք է հանդիսացել ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կանխատեսումը և ՀՀ շրջակա միջավայրի նախարարությունում տեղի ունեցած աշխատաքային քննարկման արդյունքերը:
Աղյուսակի մեջ ջրապահանջի ապահվման համար արձանագրված տվյալները չեն համապատասխանում փաստացի տվյալներին՝
Աղյուսակով Հրազդան գետից հուլիսի 29-ի դրությամբ սահմանվել է 73.2 մլն մ3 չափաքանակ, իսկ ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից ներկայացված տվյալների համաձայն` փաստացի կազմել է 48․5 մլն մ3 (ներառյալ բնապահպանական թողքը)՝ 24.7 մլն մ3 պակաս, որը լրացվել է Սևանա լճից:
Ազատի և Ապարանի ջրամբարներից, Մխչյանի և Ռանչպարի 2-րդ աստիճանի պ/կ-ից լրացվել է ընդամենը դոտացիա՝ 8.1 մլն մ3: 
Աղյուսակով սահմանված 5% կորստի փոխարեն՝ 6.8 մլն մ3, փաստացի կորուստը կազմել է 8.3%՝  12.5 մլն մ3, տարբերությունը` 5.7 մլն մ3:
Ընդամենը՝ Սևանից ավել բաց թողնված ջուրը` 24.7+8.1+5.7=38.5 մլն մ3:
Օգոստոսի 1-ից մինչև ոռոգման շրջանի ավարտը համակարգի ջրապահանջը կազմում է 157 մլն մ3: Նշված պահանջարկը ապահովելու համար անհրաժեշտ է՝ 
1. Հրազդան գետ+Մարմարիկի ջրամբարից՝ շուրջ 49.1 մլն մ3,
2. Ազատի ջրամբարից՝ շուրջ 20.5 մլն մ3 
3. Ապարանի ջրամբարից՝ շուրջ 5.2 մլն մ3,
4. Մխչյանի և Ռանչպար պոմպակայանների առավելագույն հզորությամբ գործարկմամբ՝ շուրջ 17.5 մլն մ3 , 
Ընդամենը՝ շուրջ 92.3 մլն մ3
Սևանա լճից ՝ շուրջ 64.39 մլն մ3:
Հայաստանի Հանրապետության կառավարության 2025 թվականի հունիսի 5-ի N707-Ա որոշմամբ հատկացված 127․5 մլն մ3  ջրից 2025 թվականի օգոստոսի 1-ի դրությամբ իրացվել է 102.612 մլն․ մ3 ջուր (մնացորդը՝ 24․89 մլն մ3 )։
 Մինչև 2025 թվականի ոռոգման շրջանի ավարտը Սևանա լճից բացթողնվող անհրաժեշտ ջրի քանակը կկազմի (ներառյալ նաև մինչև օգոստոսի 1-ի դրությամբ մնացորդը՝ (24․89 մլն մ3)) 167 մլն մ3-102.612 մլն մ3= 64.39 մլն մ3, իսկ սույն որոշմամբ ակնկալվող հավելյալ ջրաքանակը կկազմի 64.39 մլն մ3 - 24․89 մլն մ3 = 39․5 մլն մ3  ջուր։
1. Տվյալ բնագավառում իրականացվող քաղաքականությունը՝
Ոռոգման ջրի պահանջարկը նախատեսվում է ապահովել. 
Հրազդան գետ+Մարմարիկի ջրամբարից՝ շուրջ 160.1 մլն մ3,
Ազատի ջրամբարից՝ շուրջ 49.2 մլն մ3,
Ապարանի ջրամբարից՝ շուրջ 11 մլն մ3,
Մխչյանի և Ռանչպար պոմպակայանների առավելագույն հզորությամբ գործարկմամբ՝ շուրջ 31.3 մլն մ3,  
Ընդամենը՝ շուրջ 251.6 մլն մ3,
Սևանա լճից՝ շուրջ 167 մլն մ3:
Պահանջարկի և վերը նշված ջրային օբյեկտներից հնարավոր ջրառի՝ ջրառաջարկի տարբերությունը կազմում է շուրջ 167 մլն մ3 (418.6-251.6=167 մլն մ3):
Ղեկավարվելով «Սևանա լճի էկոհամակարգերի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» ՀՀ օրենքի պահանջով, ՀՀ կառավարության սույն որոշման նախագծով նախատեսվում է Սևանա լճից ոռոգման նպատակով մինչև 170 մլն մ3 ծավալով բացթողում` ներառյալ «Գեղարքունիք» ջրօգտագործողների ընկերությանը անհրաժեշտ 3 մլն մ3 ծավալով ջրառը: 
1. Կարգավորման նպատակը և բնույթը` 
Անհրաժեշտ է առաջնորդվել օրենքով սահմանված ոռոգման նպատակով Սևանա լճից 2025 թվականի բացթողման 170 մլն մ3 չափաքանակով: 
1. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված որոշման նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
1.  Ակնկալվող արդյունքը
 Հողերին մատակարարվող ոռոգման ջրի դեֆիցիտի մեղմում, ջրապահովվածության բարձրացում, ընթացիկ տարվա հնարավոր սակավաջրության հնարավոր ռիսկերի մեղմում: 

1. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
	Նախագծի ընդունման կապակցությամբ պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի նախատեսվում: 
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացվող նախագիծը չի բխում ռազմավարական փաստաթղթերից։

